
	Ձեր 22.08.2025թ. N ՆՄ//23463-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացում կատարելու և աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է 1032 ծրագրի 11001. Տարեց և (կամ) հաշմանդամություն ունեցող անձանց շուրջօրյա խնամքի ծառայություններ միջոցառման գծով առկա ազատ միջոցներից 900.0 հազար դրամ վերաբաշխել 1117 ծրագրի նոր՝ 31002. ՀՀ Աշխատանքի և սոցիալական հարցերի նախարարության աշխատակազմի տեխնիկական հագեցվածության բարելավում միջոցառմանը՝ ՀՀ կառավարության 23.04.2025թ. N 483-Ա որոշմամբ ՀՀ ԱՍՀՆ-ին հատկացվելիք Volvo EX40 BEV մակնիշի էլեկտրոմոբիլը շահագործելու նպատակով էլեկտրական մեքենաների վերալիցքավորման կայանի ձեռքբերման համար։
Համաձայն ՀՀ վարչապետի՝ 28.11.2024թ. N  02/16.4/40957-2024 գրությամբ ստացված հանձնարարականի՝ հանրային իշխանության մարմինների կրճատվող ավտոմեքենաների մասով ՀՀ 2025 թվականի պետական բյուջեով պահպանվել են դրանց համար նախատեսված ֆինանսական միջոցները համապատասխան գերատեսչությունների չափաքանակներում՝ տրանսպորտային ծախսերը փոխհատուցելու նպատակով, որոնք խմբավորվել են 4239՝ «Ընդհանուր բնույթի այլ ծառայություններ» հոդվածի ներքո: 
2025թ. պետական բյուջեով 1117 ծրագրի 11001 միջոցառման վերոնշյալ հոդվածի գծով տարեկան պլանը 7,479.5 հազար դրամ է, իսկ 27.08.2025թ. դրությամբ հոդվածի կատարողականը՝ 180.0 հազար դրամ (2.41%):
Ելնելով վերոգրյալից՝ առաջարկում ենք Նախագծով ներկայացված վերաբաշխումը կատարել ոչ թե 1032 ծրագրի, այլ 1117 ծրագրի «11001. Սոցիալական պաշտպանության բնագավառի պետական քաղաքականության մշակման, ծրագրերի համակարգման և մոնիթորինգի ծառայություններ» միջոցառման գծով առկա ազատ միջոցների հաշվին՝ համապատասխան խմբագրումներ կատարելով նաև Նախագծի հավելվածներում:
Միաժամանակ խնդրում ենք Նախագծին կից հիմնավորման մեջ ներկայացնել վերալիցքավորման կայանի ձեռքբերման նպատակով որպես նախահաշվային արժեք 900.0 հազար դրամ սահմանելու հիմնավորումները։

